
   Асамлă сассуна итлетĕп,

Туятăп сан çепĕçлĕхе,

Эс ман чунра вăй-хал чĕртетĕн,

Чĕре юрри — тăван чĕлхе!



Эс ăшă çил пек ачашлатăн,

Курма паран илемлĕхе,

Мал ĕмĕте савса юрлатăн,

Анне чĕлхи — тăван чĕлхе!



Сан сăмахсен кĕввин черченĕ

Чуна лăпкать ĕмĕрлĕхе.

Тăшман чĕтрет сив чирĕ ернĕн —

Чăваш чĕлхи — тăван чĕлхе!



Янраттарать тăван чĕлхемĕм

Асамлă, янкăс хĕлĕхне!

Апла эпир нихçан пĕтмеспĕр — 

Пурнать чĕлхе, тăван чĕлхе!

  